
Haec pagina nondum emendata est
STATUTORUM
manibus, vel Camerarij nostri recipere talem portionem poenae, et non ab alijs, etc.
Residebit ipse Dominus Commissarius continue in Terra Sancti Marini in domo , et Palatio eidem deputando , nec se dicta nostra Terra, ac ejus districtu se absentabit, sine licentia Dominorum Capitaneorum , et nostri generalis Consilij sub poena librarum vigintiquinque denariorum , etc.
Finito vero ejus ofncio , tam ipse , quam ejus Cancellarius stabunt ad Syndicatum, usque ad nnem dictiSyndicatus, coram Dominis Syndicatoribus eligendis iuxta formam , et tenorem decreti statuti loquentis de Syndicatu Capitaneorum, et ceterorum Officialium , in quo Syndicatu rationem reddere teneantur de omnibus , et singuiis per eos gestis , et factis, durante eorum officio, tam in eo exercendo, quam de alijs extra officium, cum idoneis fidejussoribus, et a sententia dicti Syndicatus non appellabunt, nec reclamabunt. Et Domini Capitanei non possint eis concedere litteras testimoniales eorum bonae administrationis, nisi prius per eos obtenta sententia absolutoria a Syndicatoribus, sub poena scutorum decem pro quolibet dictorum Capitaneorum, et dictas litteras conscribente, vel dictante, etc. Recipiet autem dictus Commissarius per manus nostri Camerarij pro quolibet mense salarium, et mercedem taxatam in notula capitulorum eidem transmissa, seu transmittenda , nec non omnia alia , et singula emolumenta in dictis capitulis contenta , secundum illorum formam , et tenorem. Sed quia nil certius morte , et nil incertius ejus hora, si forte, quod Deus avertat, illum mori contigerit in hac nostra Terra, non completo tempore conductionis suae , tali casu de salario sibi in notula capitulorum promisso, ei, vel heredibus suis, nil ultra debeatur, nisi pro rata temporis, quo operas suas effectualiter illum praestitisse repertum fuerit , etc.
Debeat etiam dictus Dominus Commissarius , qui nostrae Terrae Commissariatus officium susceperit , seque ad illud exercendum in hac nostra Terra contulerit, officio suscepto, statim capitula nostra eidem transmissa coram Dominis Capitaneis exhibere subscripta manu sua propria , eaque penes eos relinquere , ac ulterius in libris capitulorum ea registrari omnino curare, et facere retenta sibi copia si eam habere voluerit, etc.
Pro mercede vero Cancellarij nostrae Communitatis scriptoris , et registratpris litterarum patentium , et capitulorum , solvere debeat scutum unum aureum , tam in ingressu ejus officij , quam pro qualibet confirmatione , sive pro quolibet semestri etc.
Et in die festivitatis S. Marini Protectoris nostri solvere debeat
paulum unum argenteum , in manibus Massariorum dicti Sancti

